КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Ылі Войвыв да сыкöд öткодялöм районъясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, 2008 во вылö Коми Республикаса республиканскöй бюджетлöн сьöм тшöт весьтö социальнöй мынтöмъяс сетöм кузя 
удж котыртöм йылысь
Ылі Войвыв да сыкöд öткодялöм районъясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, 2008 воын Коми Республикаса республиканскöй бюджетлöн сьöм тшöт весьтö социальнöй мынтöмъяс (водзö – социальнöй мынтöмъяс) сетöм кузя удж котыртöм могысь Коми Республикаса Правительство шуис:

1. Оланін ньöбöм могысь социальнöй мынтöмъяс сетсьöны гражданалы, кодъясöс пыртöма гражданалöн – сертификат босьтысьяслöн своднöй списокö 2008 во вылö Коми Республика кузя "Федеральнöй законодательствоöн урчитöм граждана категория оланінöн могмöдöм кузя государственнöй обязательствояс олöмö пöртöм" уджтасув серти, мый вынсьöдöма Коми Республикаса архитектура, стрöитчöм да коммунальнöй овмöс министерствоöн (водзö – Министерство) "2002-2010 вояс вылö "Оланін" федеральнöй торъя мога уджтаслöн "федеральнöй законодательствоöн урчитöм граждана категория оланінöн могмöдöм кузя государственнöй обязательствояс олöмö пöртöм" уджтасув збыльмöдöмын öткымын юалöм йылысь" Россия Федерацияса Правительстволöн 2006 во март 21 лунся 153 №-а шуöм серти (водзö – Шуöм), кодъяс сетісны Министерствоö Шуöм серти документъяс 2008 вося выпускса олан сертификатъяс босьтöм вылö, кодъяс эз пöлучитны найöс 2008 воын федеральнöй бюджетысь Коми Республикалы сетöм сьöм тырмытöмлун вöсна, да кодъяслöн эм кöсйöм босьтны 2008 воын оланін ньöбöм вылö социальнöй мынтöм (водзö – граждана).
2. Оланін ньöбöм могысь социальнöй мынтöмъяс вылö артыштöм 2008 во вылö Коми Республикаса республиканскöй бюджетысь сьöм юклö Министерство, кор меставывса асвеськöдлан органъяс сетöны гражданалысь список, кодъясöс индöма тайö шуöмлöн 1 пунктын да кодъяслöн эм кöсйöм босьтны оланін ньöбöм вылö социальнöй мынтöм Министерствоöн урчитöм форма серти.

3. Медым босьтны оланін ньöбöм могысь социальнöй мынтöм, граждана сетöны Министерствоöн урчитöм форма серти шыöдчöм.
4. Тайö шуöмсö олöмö пöртöм могысь Министерство:

1) примитö оланін ньöбöм могысь гражданалы социальнöй мынтöм сетöм йылысь решение;

2) артыштö "Ылі Войвыв да сыкöд öткодялöм районъясысь мöдлаö овны мунысь гражданалы олан субсидияяс йылысь" Федеральнöй оланпас да Шуöм серти оланін ньöбöм могысь социальнöй мынтöмлысь ыдждасö;

3) кырымалö гражданакöд оланін ньöбöм могысь социальнöй мынтöм сетöм йылысь сёрнитчöмъяс водзö найöс меставывса асвеськöдлан органъяслы ыстöмöн, медым сетны гражданалы.

5. Урчитны, мый оланін ньöбöм могысь социальнöй мынтöм сетöм йылысь сёрнитчöмъяс кузя Коми Республикаса республиканскöй бюджетысь сьöм вуджöдсьö 2008 вося декабр 25 лунысь оз сёрöнджык. Оланін ньöбöм могысь социальнöй мынтöм сетöм йылысь сёрнитчöмсö оз позь кырымавны 2008 вося ноябр 20 лунысь сёрöнджык.
6. Тайö шуöмсö олöмö пöртöм бöрся видзöдны Коми Республикаса архитектура, стрöитчöм да коммунальнöй овмöс министерстволы да Коми Республикаса сьöм овмöс министерстволы.
Коми Республикаса Юралысь                                                       В.Торлопов

Сыктывкар

2008 вося август 29 лун

